
dages in dem maende Januarii nestkomende zo dage ziit alhir zom Broele®), off wa
wir asdan an deser siite Colne lyget in vnserm gestychte siin werden, dar wir ouch
asdan die Koedorff bescheyden han, vmb alda zo besien, of wir uch partiien myt
vyre beyder wist guitlichen gescheyden konnen, ind konden wir des nyt vynden, so
wolden wir uch asdan vanstunt an vnse gerichte zom Schonenloe weren doin, die
sachen alda zo rechtuirdigen in allermaissen wir uch den dagh vur aldar bescheyden
ind gesatt han. Ind wilt des nyt laissen, want wir den Kocdorffen ouch in desser
maissen geschreuen hain.  Datum Brule nostro sub sigillo crastino beatae Barbarae
virginis anno domini MCCCC™ vicesimo nono.

An vnse gude vrande raitmestere ind raitmanne der stad zo Lybsge. *

Nach dem Orig. auf Papier im ‘Rathsarchiv zu Leipzig.

a) Brithl, Regicrungsbez, Kdéln.

No. 169. (1429. 1483.)
Ordnung der Hutmacher.

Wer meister werden wil, der sal solch vnser hantwerk zu rechter zceit noch
outer alter gewonheit muten, so doch, das er sich zuvor beweibet vnd seyn burger
recht gewunnen habe. Item es sal eyn yezlicher, der meyster werden wil, drey
hute machen, nemlich eynen rauchen hut, cynen hesyn hut vnd eyn par guter socken
cer der anderen mutung, darzu dem hantwerk zu enthaltung des harnisch vnd zu
ander des hantwerks notturft gewen funf fl. vnd vyer pfunt wachs. Hot aber eyner
das hantwerk bey vns gelert, so sal her zum benanten gelt gewen zwey pfunt
wachs. Mutet aber eyner das hantwerk vberheupt, der sal gewen sechs gulden, vyer
pfunt wachs vnd sechs groschen zu mutgelde. Item der selbige der sal im ersten
iar keynen huet nicht aushengen, keynen iungen nicht aufnemen noch auch keynen
vesellen nicht halten. TItem eyns meysters sun sal das hantwerk ganez vnd dy
tochter die helfte hawen, vnd des sclbigen meysters sun sal gleichwol der kerezen
warten bis so lange, das eyn ander noch im kummen werde; er sal auch der licht
warten vnd das hantwerk zusamen vorboten. Item es sal an eynem suntage ader
andern heyligen tagen nimant aushengen bey cynem pfunt wachs. Item es sal auch
nimant aushengen vber sechs hute, auch bei einem pfunt wachs. Item es sal nimant
kein falsch werk nicht machen, keyn kuehar in ranchwerk nicht schlaen noch nicht
blecken. Item es sal nimant eynen leeriungen vnder dreyen iaren zu lernen nicht
aufnemen. Item man sal keynen leerknecht aus eyner fremden stat wyder den wil-
len seines meisters nicht halten noch auch den selbigen nicht erweichen lassen.  Item
welchem das hantwerk ist zugesagt warden, der sal von des hantwerks wegen, wan
es dy noth fordert, eyn mal XIIII tage anf seyne eygene koste mit seinem eygenen
harnisch in dy herfart zyen ader eynen anderen tugenlichen vor sich schicken vnd
auf seine eygene kost ausfertigen, vnd wie vyl czeit eyner vber XIIII tage aullen
bleybet, sal man im noch anczal der czeyt vorsolden. Item welcher aber hette
genumen eynes meysters tochter, der sal nicht mer dan acht tage anf seyn selbest



